|C-CENTINARJU"’
SENA WARA

Ghal kull atitivita, manifestazzjoni,
seratd ecc., ecc., li wiehed, jew grupp ta’
nies ikunu ser jaghmlu, bilfors li jrid ikun
hemm hafna preparazzjonijiet. Aktar ma
l-affarijiet jittiehdu bis-serjeta, ikunu
ppreparati u studjati tajjeb, aktar hemm
ic-¢ans li dawn il-manifestazzjonijiet jir-
nexxu.

Issa bhal ma jaf kulhadd, il-Kazin
taghna, s-sena l|-ohra ghamel festi kbar
f'eghlug l-ewwel c¢entinarju mit-twaqqif
tal-Banda San Nikola. Kulhadd jagbel
mieghi, li dawn il-festi kienu success
minn kull naha. Fihom hadu sehem I-
agwa dinjitarji Maltin, kemm dawk Civili
kif ukoll dawk Ekklezjastici. ll-poplu tas-
Siggiewi wkoll kellu s-sehem tieghu minn
dawn il-festi. ll-poplu kkopera, ha sehem,
ferah u ha pjacir b’dak li ghamilna. Dan
jixhduh il-konkorrenza kbira ta’ Siggiwin
u anke ta’ barranin li dejjem gew ghal kull
attivita li ghamilna: Ibda mic-cerimenja
tat-thawwil tas-Sigra quddiem il-monu-
ment ta’ Dr. N. Zammit u spicca bil-
Programm Vokali u Strumentali li -orga-
nizzajna fil-pjazza li bih inghalqu |-Festi
Centinarju.

ll-poplu ha gost ghax stedinnieh, anzi
ridna li jkollu sehem f'dak kollu li ghamil-
na, ghax ahna rnexxielna li noholqu
koperazzjoni shiha bejn |-Ghagdiet u
bejn il-poplu kollu tar-rahal, xhieda ta’
dan huma r-rigali sbieh li I-Kazin gie
_ moghti f'din l-okkazjoni kemm mill-
- Ghagdiet kif ukoll minn xi individwi.

Issa |-Festi Centinarji ghaddew, kull ma
baga’ huma biss memorji sbieh ta’ dak
kollu li sar u xi ritratti li jibaghu jfakkru I-
bidu ta’ mitt sena ohra mit-twaqqif tal-
KAZIN TAL-BANDA SAN NIKOLA.

Toni Mifsud

Kien jisthogqilhom

Meta wiehed joqghod jahseb ftit fuq il-
Festi Centinarji li |-Kazin tal-Banda SAN
NIKOLA ¢¢elebra f'Gunju tas-sena l-ohra
ma jistax ma jifrahx u ma jitghallimx ukoll
minn esperjenzi li dejjem huma ta’ siwi.

Fiex fakkarni dan i¢-Centinarju? X'ghal-
limni?

Jien li twelidt aktar minn nofs seklu ilu
ftit ‘il boghod mill-Kazin tal-Banda, ma
ninsa qatt il-kuncerti li sa minn ckuniti
kont nismaghhom isiru regolari fost il-
gimgha fil-Kazin, minn ghadd gmielu ta’
bandisti, li kellhom gqalbhom tassew
marbuta mal-muzika u mal-Kazin li ssokta
jrawwamha fihom. Kien hemm Zzmien li |-
bandisti kienu ghadd kbir gmielu. Kemm-
il darba mort narahom jaghmlu I-kuncerti,
spec¢jalment dawk ta’ gabel il-festa tal-
Parro¢ca. Kien fihom ghaqda; kien fihom
x'tara u x'tisma’!

Dan il-hsieb iwassalni ghall-bidu ta’ din
il-Ghagda. Kollox minn zerriegha jibda:
min kien ghaqgli zeraghha, ha hsiebha,
saritlu xitla sabiha u maz-zmien sigra
kbira kif ged narawha llum. Taf lilu, I-gid
li zerghetha, u lil dawk kollha li hadmu u
stinkaw mieghu u warajh, biex is-sigra
setghet tibga’ dejjem hajja, dejjem
thaddar, dejjem taghti I-frott tax-xoghol
tal-hidma ghaglija.

Ma rridx nghid i tul il-mitt sena ta’ hajja
ma kienx hemm diffikultajiet ... altru li
kien hemm. Kull individwu, kull Ghagda
jkollha thabbat wic¢ha maghhom; izda
meta dawn id-diffikultajiet jinghelbu, ir-
rebbieh johrog aktar qgawwi, aktar
b’sahhtu.

F'hekk fakkarni ¢-Centinarju filwaqt li
ghallimni wkoll bosta hwejjeg; fosthom u
l-agwa li l-ghaqgda fl-imhabba ghal ideal
fiha forza li taghtiha gmiel, gawwa u hajja
twila. Kemm hu ta’ min ighozz l-imhabba
ta’ bejnietna, spe¢jalment fost il-membri
ta’ kull ghagda u neqgirdu malajr l-icken
hjiel ta’ kull haga li tista’ tifridna u teg-
ridna.



Imbierek il-Professur Nikola Zammit u
shabu li zerghu din is-sigra, is-surmastri-
jiet u l-bandisti li habbewha, ghozzewha
u hadu dagshekk hsieb biex ikabbruha kif
inhi llum. Mhux I-ismijiet li jghoddu,
imma I-frott tal-hidma ghall-gid taghna
nfusna, ta’ wliedna, ta’ shabna, ta’ Rahal
Twelidna, tal-Qaddis Patrun taghna SAN
NIKOLA, li dejjem zammna maghqudin,
kif irriduh li jibga’ jzommna.

Dan li ghallimni ¢-Centinarju tal-Banda.

Kien tassew jixirgilhom i jitfakkru I-
haddiema |i tawna dan il-wirt sabih, li
ghadna ngawduh sal-lum.

Kien jishoqqilhom!

Pawlu Aquilina

Kburin bl-Ewwel Centinarju

It-tifkira tac¢-Centinarju mit-twaqqif tal-
Kazin tal-Banda ta’ San Nikola s-sena li
ghaddiet kienet okkazjoni specjali ghar-
rahal taghna. Giet fl-istess zmien tal-Festa
ta’ San Nikola u ghalhekk mhux biss kien
hemm bzonn ta’ organizzazzjoni hafna
akbar mis-soltu, izda kien jehtieg ukoll
programm varjat ta’ attivitajiet li jkopri |-
perijodu ta’ gimghatejn shah.

Meta spiccaw ic-Celebrazzjonijiet tac-
¢entinarju u wara dawk soliti tal-Festa
niftakar is-sens ta’ sodisfazzjon li kien
evidenti fug wic¢ kull min kellu b’xi mod
x'jagsam mal-organizzazzjoni. Kollox
kien mexa kif ippjanat. Kien sar hafna
xoghol mill-Kumitat u minn hafna ohrajn
li taw minn jeddhom I-ghajnuna
taghhom. Dan ix-xoghol kollu kien gie
nkurunat b’success. Success f'postu,
misthoqq u li kulhadd kien jammetti.

I¢-celebrazzjonijiet kollha taw prova
wkoll ta” kemm is-Siggiwin ihobbu r-rahal
taghhom bit-tradizzjonijiet sbieh tieghu.
Mhux biss attendew bi hgarhom ghal kull
attivita li nzammet izda kull darba wrew
bil-kbir u b’generozita l-apprezzament
taghhom. Veru li dawk il-gimaghtejn
kienu ta’ festa ghal kulhadd. Kulhadd ha

pjacir bil-kuncerti li nghataw, bil-mar¢i li
saru, bis-serati muziko-letterarji u bil-mod
kif l-agwa personalitajiet ta’ pajjizna
accettaw li jonorawna bil-prezenza u s-
sehem taghhom. Kien ta’ sodisfazzjon
kbir tara ghadd ta’ emigranti Siggiwin i
gew lura apposta ghall-okkazjoni juru |-
ferh taghhom u jiehdu parti hekk attiva.

Naghlag bi hsieb li ghaddieli minn
mohhi dak in-nhar li rajt is-sett tar-ritratti i
ttiehdu ghall-okkazjoni. X’'gara mitt sena
ilu meta gie mwaqqaf il-Kazin, x’¢eleb-
razzjonijiet saru, ahna nistghu biss
nimmaginaw u napprezzaw is-sens civiku
tal-Professur Zammit u ta’ madwaru i
hallewlna dan il-wirt sabih. Ta’ warajna,
dawk li ghad iridu jiccelbraw it-tieni
¢entinarju ghad ikollhom ruxxmata ritratti
u films li ttiehdu sena ilu barra minn dak li
gie pubblikat fil-gurnali. Huma ma jkoll-
homx ghalfejn jirrikorru ghall-immaginaz-
zjoni. Ghad ikellhom il-prova ta’ kif gie
celebrat I-ewwel ¢entinarju u jiena cert li
ghad jiftakruna kburin li ahna l-antenati
taghhom iccelebrajna dan i¢-¢entinarju
tajjeb, bi kbir u kif kien jixraq lir-rahal u I-
poplu taghna.

Imhallef CarmLino Agius B.A. LL.D.

BALAVOSTRI
U KOLONNI

Ghal kull xoghol mill-aqwa ta’' Balavostri
u Kolonni tal-gebel ta’ kull ghamla u
xoghol ta’ Lavur ta’ kapitelli u hnejjiet
irrikorru [-Fabbrika fil-Bidu tas-Siggiewi

